
GOUVÈNÈ CUOMO ANKOURAJE MOUN KAP ACHTE ITILIZE SIT ENTÈNÈT ‘PRIDE OF NY’ LA POU CHÈCHE 

PWODI KI FÈT NEW YORK POU WIKENN PAK SA 

 

Pride of NY se Pwogram Mete Etikèt Ofisyèl Eta a pou Manje ak Bwason ki Pouse ak Pwodi nan New York 

 

 

Gouvènè Andrew M. Cuomo jodi a te ankouraje Nouyòkè pou yo achte pwodi ki fèt nan New York kòm 

kado Pak sou sit entènèt ‘Pride of NY’ la epi pou yo chèche etikèt “Pride of NY” la lè y ap achte manje ak 

bwason.  

 

“Nan moman fanmi ap reyini wikenn sa pou selebre Fèt Pak yo, mwen mande prese prese pou Nouyòkè 

pran avantaj nan anpil pwodi bon kalite ki pouse ak fèt nan Empire State la,” te deklare Gouvènè 

Cuomo. “Lè y ap achte wikenn sa, m ankouraje Nouyòkè achte pwodi ki gen etikèt ‘Pride of NY’, epi 

sipòte ti biznis, fèm ak kominote lokal Eta nou yo.” 

 

Sit entènèt restriktire “Pride of New York” eta a ki twouve l sou www.prideofny.com pèmèt Nouyòkè 

chèche meyè pwodi alimantè ak bwason ki pouse ak pwodi nan Eta New York. Ou pral jwenn tout bagay 

depi nan diven Casa Larga ki nan Fairport ak byè atizanal ki te ranpòt pri ki soti nan Brown’s Brewing Co 

ki nan Troy, rive nan ze ki soti nan Stewart’s Shops ki se sa nèt pou yon chas ze Pak, rive nan bonbon 

erab ki se pwodi ideyal nan yon panye Pak timoun.  

 

Sitwèb la pèmèt konsomatè mennen rechèch espesifik nan bazdone New York State Department of 

Agriculture and Markets yo nan yon fòma ki fasil pou itilize. Moun kap fè rechèch chwazi pami prensipal 

kategori yo, tankou Manje Kwit, Pwodi Letye, Vyann ak Volay, ak Bèt Lanmè. Yo ka annapre chwazi tip 

biznis y ap chèche a, keseswa se yon magazen detay, yon restoran, yon fèm, yon fabrikan, oubyen yon 

pakèt lòt kategori. Apre sa yo bay zip kòd yo epi chwazi jis ki bò yo vle vwayaje. Gen yon lòt opsyon pou 

moun ki ta renmen jwenn esplikasyon sou kijan pou yo ale nan kote a.  

 

Sitwèb la montre tou yon kat ak lis ki montre plizyè rezilta rechèch, ki gen ladan yo adrès ak enfòmasyon 

pou kontakte chak etablisman. Gen plis pase 3.000 manm nan pwogram “Pride of New York” la ki nan 

bazdone sa ansanm ak yon pakèt lòt biznis agrikòl.  

 

Delege Enterimè Agrikilti Eta a, Richard A. Ball, te di konsa, “Kèk nan pi bon pwodiktè agrikòl nan eta a 

se manm pwogram “Pride of New York” nou an. Gen anpil manje koupe dwèt pou chwazi nan kad 

pwogram sa ki bon pou fèt Pak kap vini yo, kidonk tyeke sit entènèt la, tyeke pwodi yo epi montre wap 

sipòte agrikilti New York atravè ‘Pride of NY’ jodi a.” 

 

“Pride of New York” se pwogram estrateji eta a pou fè pwomosyon manje, bwason, ak pwodi agrikòl 

New York. Se yon eleman enpòtan nan inisyativ Taste NY Gouvènè Cuomo a, ki konsevwa pou l pote pou 

Nouyòkè pi bon pwodi ki pouse ak fèt nan eta a. Nan mwa oktòb 2013, Gouvènè Cuomo te prezante 

Pwomès “Pride of New York” la, yon nouvo inisyativ kap ankouraje restoran ak chèf kuizin nan tout eta a 

pou yo itilize plis pwodi New York nan yon pousantaj 10 pousan oubyen plis. 

 

Pou jwenn plis enfòmasyon sou pwogram “Pride of New York” la, rele 1-800-554-4501 oubyen ale sou 

www.prideofny.com. Pou rantre nan pwogram Pride of NY la, ale sou: 

https://www.prideofny.com/PONY/pdfs/PrideGenApp.pdf 

